Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Nafarroako iparraldean (Baztan-Bidasoa) Lanbide Heziketako ikastetxe integratu berri bat eraikitzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hezkuntza Batzordean izapidetzea.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu taldeko Alberto Catalán Higuerasek, Legebiltzarreko Erregelamenduan ezarritakoaren babesean, honako galdera hau egin du, Hezkuntza Batzordean ahoz erantzuteko:

Iragan ekainaren 16an, Nafarroako Parlamentuak aho batez onetsi zuen mozio bat. Haren bidez, Nafarroako Gobernua premiatzen zen Lanbide Heziketa eta enplegu politikak modu bateratuan uztartu ditzan Baztan-Bidasoa eskualdean.

Erabakiak bazeukan puntu bat, Hezkuntza Departamentuari eskatzen ziona Lanbide Heziketako ikastetxe integratu berri bat eraiki dezan 
Baztan-Bidasoa-Urdazubi-Zugarramurdi eskualderako.

Ikastetxe berriak eskualdeko errealitate sozioekonomikoa kontuan izan beharko luke, eta bertako beharretara egokitzen den kalitatezko prestakuntza eskaini.

Hori guztia dela-eta, Hezkuntza Batzordean honako galdera honi erantzutea nahi dugu:

– Hezkuntza Departamentuak zer aurreikuspen eta epe darabil gogoan, Nafarroako iparraldean (Baztan-Bidasoa) Lanbide Heziketako ikastetxe integratu berri bat eraikitzeari dagokionez?

Corellan, 2016ko abuztuaren 30ean

Foru parlamentaria: Alberto Catalán Higueras

